
GOUVÈNÈ CUOMO ANONSE SIKSÈ TWAZYÈM DEFI IVÈ ADIRONDACK, 
ENVESTISMAN POU RANFÓSE TOURIS NAN UPSTATE NEW YORK 

 
Gouvènè a anonse $500,000 pou nouvo Kanpay Cross-Border Marketing ak 
$425,000 pou sipòte santye motonèj toupatou nan rejyon an 

 
Depi 2011, Eta te envesti $130 Milyon pou ankouraje touris – Viszit jiska 12% pou 

rive a 227.5 Millyon; depans vizitè jiska 16% pou rive a $62.5 milya; Traay jiska 
15% jiska 884,200 

 
Gade foto sou Defi Adirondack jodia isit La 

 
 
Gouvènè Andrew M. Cuomo jodia te anonse siksè twazyèm Defi Ivè anyèl Adirondack 
nan Lake Placid, sa ki montre Upstate New York kòm yon destinasyon touris klas 
mondyal. Plizyè santèn ofisyèl lokal ak Eta, manm yo nan kominote a ansanm avèk 
atlèt pwofesyonèl yo te rejwenn Gouvènè Adjwen Kathy Hochul ak ofisyèl prensipal nan 
administrasyon an pou patisipe nan kèk espò ivè ki pi popilè nan rejyon an, enkli 
hockey, ski alpin, bobsledding ak patinaj sou glas. 
 
"Defi Adirondack la mete aksan sou youn nan pi gwo destinasyon vwayaj nan mond lan 
- paske lè moun yo wè sa rejyon an gen pou ofri, yo vin renmen l epi kontinye 
retounen," te deklare Gouvènè Cuomo. "Administrasyon sa ap envesti nan touris ak 
atou lokal yo tankou jamè anvan nan fason pou kreye travay epi stimile ekonomi 
Upstate la, e mwen fyè pou m kontinye konsantrasyon sa nan North Country ak odela." 
 
“Administrasyon sa te fè li vini yon priyorite pou mete aksan pou youn nan pi gwo 
destinasyon nan mond lan – e defi jodia se tout bagay osijè pou fè plis moun vin pase 
tan ak depanse lajan nan Adirondacks," Gouvènè Cuomo te deklare." Grasa patnè 
nou yo nan lejislati a, nap envesti nan touris tankou jamè anvan – e rekonpans lan 
evidan toupatou nan rejyon sa e nan chak kwen nan eta nou an." 
 
"Jodia te yon opòtinite pou pwofite de yon varyete bèl atraksyon ak aktivite lwazi ke 
Adirondacks ofri," Gouvènè Adjwen Kathy Hochul te deklare. "Menm nan yon ane ki 
pi cho ke dabitid, rejyon sa gen tout bagay ke ou te kapab posibleman espere pou yon 
gwo vakans ivè. Apati treno a-chyen ak pou monte bisiklèt, pou rive a ski ak pou vizite 
etablisman olenpik istorik, mwen ankouraje tout Nouyòkè yo pou soti epi vin gade plis 
bagay nan Adirondacks ane sa a." 

Kanpay Makting Cross Border Touris 
 
Gouvènè a te anonse $500,000 anplis pu pwomosyon touris, sa ki pote envestisman 
total Eta a $4.5 milyon ane sa a. Finansman an ap kreye yon nouvo kanpay piblisite 
cross-border ki pral devlope sou elan endistri touris nan eta ak envite alafwa vwayajè 
Nouyòkè ak Kanadyen yo pou vizite zòn ski ansanm avèk lòt destinasyon ivè yo nan 
Upstate New York. Kanpay la ap prezante piblisite nan jounal ak radyo nan Lès 
Canada, alafwa nan lang Franse ak Angle toupatou nan Upstate New York. 
 
Ou ka wè piblisite a la ak la.  
 
Mache Kanadyen an se sous antre entènasyonal vwayajè nimewo en pou Eta New 
York, kontribye 4.2 milyon vizitè chak ane ak apeprè $1.6 milya nan enpak ekonomik. 
Piblisite radyo ak enprime ap santre sou atire vizitè nan eta ak andeyò eta, 
espesyalman sila yo nan Canada, pou eksperimante aktivite enteresan ak divès ivè kap 
fèt toupatou pandan rès sezon ivè a ak nan prentan, enkli ski, planch, skiing, 
snowboarding, bobsled ak hockey, festival manje, konpetisyon lapèch, espektab bato 
ak plis ankò. 
 
Sipòte Santye Motonèj yo nan Rejyon an 
 
Gouvènè a te anonse tou $425,000 pou Fon Santye Motonèj la pou sipòte santye yo 
nan eta – enkli nan Adirondacks ak Tug Hill Plateau. Fon Santye Motonèj la ap bay 
antretyen pou plis pase 10,000 kilomèt santye motonèj piblik nan Eta New York, ak sipò 
pwogram edikasyon sekirite motonèj, ansanm avèkk ranfòsman lwa sou motonèj nan 
NYS. Motonèj jenere yon estismasyon $868 milyon nan aktivite ekonomik nan Eta New 
York chak ane. 
 
Touris kòm yon Motè Ekonomik pou Eta New York 
 
Touris se yon motè ekonomik pou Eta New York, ak espesyalman nan Upstate. Pou 
ogmante wòl li nan kreye traevay ak devope ekonomi an, Eta te envesti $130 milyon 
nan pwomote touris depi 2011. Jiska nan 2014, vizit te ogmante jiska 12 pousan pou 
rive a 227.5 milyon; depans vizitè nan 16 pousan pou rive a $62 milya; e jiska ane pase, 
travay ki gen rapò avèk touris te jiska 15 pousan pou rive a 884,200. Nan 2014, endistri 
touris la te jenere yon total enpak ekonomik de $100.1 milya – yon rekò pou eta pandan 
toutan. Nan kad bidjè 2016 la, Gouvènè a pwopoze pou envesti $5 milyon anplis nan 
ekonomi touris New York kap pwogrese pou pote envestisman eta a $50 milyon. 
 
Nan Adirondacks espesyalman, taks lokal ki gen rapò a depans touris te ogmante de 
6.8 pousan pou rive a $88.9 milyon e taks Eta te ogmante de 8.1 pousan pou rive a 
$70.7 milyon. Rezèvasyon chanm otèt te ogmante tou ane pase, sa ki pote yon 
ogmantasyon nan depans pou chak chanm pa 3.1 pousan pou rive a $72.22. 
 
Pou 14yèm ane youn dèyè lòt, New York se te eta ki te pi vizite pa vwayajè etranje yo 
nan 2014, daprè Biwo Touris & Depatman Vwayaj Komès Nasyonal Etazini. Yon total 



 

Haitian Creole 

9.98 milyon vizitè etranje te vini nan Empire State, konte pou preske 29% nan tout 
vwayajè etranje yo nan Etazini ane pase. 
 
Prezidan, PDG ak Komisyonè Empire State Development Howard Zemsky te 
deklare: “Endistri touris nan Eta New York te grandi plis ak plis chak ane, sa ki lakoz 
nan nouvo djòb ak yon ekonomi ki pi solid. Bèl destinasyon vakans ak atraksyon ki gen 
renome mondyal ke yo jwenn toupatou nan eta san parèy. Keseswa se ivè, prentan, 
ete, oswa otòn, nou ankouraje vwayajè ansanm avèk Nouyòkè yo pou eksplore ak 
pwofite tout sa Empire State gen pou ofri.” 
 
James McKenna, Prezidan ak PDG Biwo Rejyonal Dirabilite Touris te deklare: 
"Angajman kontinyèl Gouvènè Cuomo nan Adirondacks ak North Country ap pote fwi. 
Na 2015, nou te obsève kèk nan rekò vizit pandan plizyè deseni, e se grasa sipò l ke 
nap obsève kalite ogmantasyon pozitif sa. Eta ap ankouraje aktivite yo nan rejyon nou 
an nan mwa Mas ak Avril san parèy e lap demare nan fen ivè ak nan kòmansman 
ekonomi touris prentan.” 
 
Bill Farber, Egzekitif Konte Hamilton te deklare: “Gouvènè Cuomo te pèsonèlman 
dirije delagasyon moun yo nan Adirondacks pou eksperimante bote natirèl rejyon nou 
an. Aapati Defi Ivè Adirondack pou rive nan Defi Ete Adirondack nan tout diferan 
envestisman nan pwodui touris ak maketing, Gouvènè a te fè de Adirondacks yon 
priyorite. Kreye yon laj sansibilziasyon nan yon gastronomi klas mondyal, spa ak aktivite 
anplennè te pwouve li enpòtan nan kapasite nou pou kondwi vizit nan rejyon an.” 
 
Gary DeYoung, Prezidan Konsèy Touris Entènasyonal Thousand Islands te 
deklare: “Nou aplodi Gouvènè Cuomo pou angajman l nan North Country ak 
envestisman enpòtan li te fè pou amelyore motonèj nan Eta New York. Eta New York te 
rapidman vin koni kòm youn nan premye destinasyon motonèj nan peyi a.”  

